
SEHEMU YA 2 

Udhibiti wa 
takataka

Udhibiti wa takataka 
Takataka ni tatizo la kila mtu! Umeshajifunza habari za takataka na vipi inaathiri 
dunia yetu na maisha yetu ikiwa hazitadhibitiwa vizuri. Sasa ni wakati wa kuonesha 
nini hasa unaweza kufanya ili kupunguza athari katika mazingira yetu.

Kirefu cha njia 3 ‘K’:

❶ Kukataa
Ukipewa kitu ambacho kwa bahati mbaya huwezi kukitupa kwa usalama, njia nzuri ni 
kukataa kukinunua au kukichukua. Mfano mzuri hapa ni kununua soda ya chupa ya 
kigae ambayo utairudisha badala ya soda ya kibati au soda katika chupa ya plastiki.

❷ Kufikiri tena na kupunguza 
Siku zote dhamira yako ya kwanza iwe ni lazima kupunguza takataka katika chanzo 
chake. Fikiri tena nini hasa unahitaji na epuka kutumia vitu vinavyoleta madhara 
na vifurushi visivyo muhimu.

Utafanya kwa nini vifurushi vyote mara tu baada ya kununua bidhaa? Ja-
ribu kutumia tena au kusarifu kwa kuponda ponda kifurushi na kugeuza 
kuwa kitu chengine.

❸ Kurejea matumizi na kukarabati - shinda kusarifu wa-
kati wowote
Tumia vitu tena na tena!!!! Zanzibar imejaa watu waliojifunza kukarabati 
vitu vilivyovunjika, nguo zilizochanika na takataka za eletroniki. Kisicho-
thamani kwako kwa mwenzio ni hazina (isipokuwa ubani wa kutafuna).

❹ Kusarifu tena - uwezekano hauna mwisho 
Kusarifu tena ni njia ambayo vifaa vilivyo tumika hukusanywa na 
kutengeneza bidhaa mpya. Hutumia nguvu kidogo kuliko kuzalisha 
bidhaa kutoka malighafi mpya, na inapunguza uharibifu. Vifaa vingi 
vinaweza kusarifiwa tena kama plastiki, madini, karatasi na chupa za soda.

1.	 Kukataa - kile usichohitaji

2.	 Kufikiri na kupunguza - kile unachohitaji

3.	 Kutumia tena na kukarabati - kuliko kukitupa  

4.	 Kusarifu tena - usichoweza kukataa, 

kupunguza, au kutumia tena

5.	 Kuoza - Kufanya mbolea

4.1. Uhai wa betri  
Betri zinakuja kwa aina tofauti, kutoka lead-asidi tunatumia kwenye magari 
yetu mpaka kwenye betri ndogo za kifungo katika saa zetu. Hata iwe betri ya 
aina gani lazima zote ndani yake ziwe na kemikali. Betri za lead, cadruium na 
mercury ni sumu. Kutupa aina yoyote ya betri katika mashimo ya takataka au 
kuchoma moto inamaana vitu vilivyomo ndani ya betri vitaingia katika ardhi, 
hewa, maji ya ardhini na pia kwenye mnyororo wa chakula na upatikanaji wa 
maji ya kunywa. Wanasayansi wanagundua kuwa betri moja ya AAA inaharibu 
lita 500 za maji, na ujazo wa kyubiki mita moja ya ardhi kwa miaka 50. 

4.2. Kile pale - Usanii wa kusarifu tena 
Njia moja kubwa ya kunusuru fedha na vifaa ni kutumia vitu vikongwe bada-
la ya kutumia zana au malighafi mpya kwa kazi za sanaa na ufundi.  Utashan-
ga ukiona nini wasanii wanafanya/tengeneza kutokana na vitu ambavyo watu 
wanavyodhani kuwa havifai. (Mfano, tembelea Mangapwani uwaone   Kutatua 
matatizo - Create Solutions)!!

❺ MBOJI
Mboji ni mfano wa mchanganyiko wa udongo mweusi uliofanyika kwa vitu vi-
navyooza haraka kama maganda ya matunda, mboga, maganda ya mayai na majani 
yaliyooza. (Vitu vinavyooza). Ukichanganya udongo na vitu vinavyooza na ukuten-
ganisha na taka nyengie kama vile plastiki na vyuma utapata mboji nzuri ambayo 
itasaidia ukuaji mzuri wa haraka na kuimarisha mimea.

Kwa nini mboji ni muhimu? Ardhi inajitengenezea mboji 
(mbolea) yenyewe. Endapo vitu kama majani, matawi ya 
miti na hata wanyama wafu wanaanguka ardhini, ardhi 
na viumbe vinavyoishi humo kama minyoo bakteria na 
fangi huvunjavunja maada hizo kwa njia inayojulikana 
kama uvunjikaji molekuli ndogo ndogo. Vitu vinavyooza 
hugeuka virutubishi na kuwa chakula cha miti mingine.

Faida za mbolea Wow!!! Utengenezaji wa mbolea una-
onekana kuwa ndio suluhisho la kudhibiti takataka za 
vitu vyenye uhai (organic wastes). Au sivyo? (1) Inapun-
guza takataka za jikoni. (2) Inapunguza mvuto wa nzi, 
panya na kunguru. (3)  Inarutubisha ardhi. (4) Ni rahisi 
kununua kulliko mbolea za viwandani.

ENEO LA 
HABARI

Vipi utatengeneza mbolea yako mwenyewe?

① Chagua poti la kutengenezea mbolea yako
Kuna aina tofaut ambazo unaweza ukatengeneza mbolea, kama vile:

•	 Gudulia la taka la plastiki lenye tundu kiasi sentimita mbili.
•	 Waya-wavu (wire mesh) wenye matundu kama wavu au tundu la kuku. 
•	 Kichuguu cha taka zilizooza zilizofunikwa kwa udongo chenye ukubwa 

wa diamita moja. 
•	 Shimo la kawaida katika ardhi la upana wa nusu mita lijazwe takataka 

zinazooza na zifunikwe kwa udongo

② Weka takataka za jikoni au zilizozunguka nyumba katika chungu
Katakata au ponda takataka zako ikiwa unataka kuziozesha kwa haraka. 
Unaweza kutia vitu vyovyote vinavyooza katika poti lako kama:

•	 Maganda ya mboga mboga na matunda, mabaki ya chakula na mbegu.
•	 Maganda ya mayai 
•	 Majani ya chai na majani ya kahawa	
•	 Karatasi na bidhaa za karatasi
•	 Mabua, majani madogo madogo, majani ya mimea na mbao. 
•	 Jivu na unga wa mbao
•	 Kinyesi cha manyama (kuku, ngombe, mbuzi, n.k)
•	 Mabaki ya samaki vikiwemo vichwa, mikia na sehemu nyengine 

Hakikisha unazitenganisha takataka zako usiingize vitu vifuatavyo katika mbolea yako:
•	 Mabaki ya nyama na mifupa
•	 Maziwa , mafuta au shahamu
•	 Plastiki, vigae, vyuma.

③ Rekebisha kiwango cha unyevu katika rundo lako. Ongeza mabua makavu 
au vumbi la mbao kuifanya iwe na unyevu au tia maji katika rundo lililokavu 
sana. Mbolea inatakiwa kuwa na unyevu kiasi ukiigusa, na isiwe tope kiasi cha 
kuchuruza inapokamuliwa.
 
④ Wachia rundo lioke (kupata joto kali). Lazima joto lipande kwa kasi na 
kufikia kiwango cha joto (32C to 60C) katika siku nne hadi tano.

⑤ Koroga mbolea yako wakati wa kuoka ikiwa unataka kuharakisha muda wa uokaji.

⑥ Rundo litapungua kutoka urefu wake wa asili. Hii ni dalili nzuri yakuo-
nesha kuwa mbolea imeoka ipasavyo. Ikiwa utaichanganya au kugeuza rundo 
lako la mbolea kila wiki, lazima ‘ifanyike hivyo’ au kuwa tayari kwa kutumia ka-
tika mwezi mmoja hadi miwili. Ikiwa hukugeuza mbolea itakuwa tayari   miezi 
sita mpaka kumi na mbili.

⑦ “Mbolea nzuri daima” lazima iwe inaonekana kama udongo mweusi 
wenye chembechembe uliochanganyika na vijipande vya vitu vinavyooza. Ni 
lazima iwe na harufu nzuri ya udongo na sasa ni tayari kutumiwa kwa mimea 
yako yenye njaa katika bustani.  


